
ABSTRAK 

Kajian ini dijalankan bagi mengetahui tahap pengambilan mi segera yang 
mempengaruhi amalan pemakanan di kalangan pelajar Universiti 
Malaysia Sabah. Dua kawasan kajian telah dipilih iaitu kolej kediaman di 
dalam dan di luar kampus induk Kota Kinabalu. Kajian ini melihat tahap 
pengambilan mi segera di kalangan pelajar, pengetahuan tentang 
amalan pemakanan seimbang, perbandingan di antara jantina dan 
faktor-faktor pengambilan mi segera. Seramai 570 responden terdiri 
daripada pelajar lelaki dan pelajar perempuan terlibat di dalam kajian ini. 
Kajian ini dilakukan dengan menggunakan borang soal selidik. Analisis 
kajian ini menggunakan ujian khi kuasa dua, ujian korelasi dan ujian 
Multiple Dichotomy Analysis. Nilai perhubungan yang wujud bagi 
kesemua hubungan di dalam anal isis kajian adalah signifikan (p<0.05). 
HasH ujian khi kuasa dua menunjukkan bahawa pelajar yang menetap di 
kolej kediaman dalam dan luar kampus memilih kekerapan pengambilan 
mi segera pada kadar 2 kali dalam tempoh masa seminggu iaitu seramai 
195 (34.2%) orang. Nilai khi kuasa dua adalah 15.329 dan nilai korelasi 
pula adalah 0.034. Seramai 559 (98.0%) orang mengetahui tentang 
amalan pemakanan seimbang yang terdiri daripada seramai 284 (49.8%) 
orang responden yang menetap di kolej kediaman luar dan 275 (48.2%) 
orang responden yang menetap di kolej kediaman dalam. Seramai 195 
(34.2%) orang responden lebih kerap memilih kekerapan sebanyak 2 kali 
seminggu iaitu terdiri daripada 105 (18.4%) orang respond en lelaki dan 
90 (15.8%) orang responden perempuan. Sebab utama pengambilan mi 
segera adalah atas alasan untuk mengalas perut iaitu seramai 411 
(72.1 %) orang. Secara keseluruhannya, tahap pengambilan mi segera di 
kalangan pelajar Universiti Malaysia Sabah berada pada tahap yang 
boleh diterima. 

ABSTRACT 

THE INTAKE LEVEL OF INSTANT NOODLE BY THE STUDENTS OF 
UNIVERSITI MALA YSIA SABAH WHICH INFLUENCED THEIR 

NUTRITIONAL PRACTICES 

The sU/vey was carried out to determine the intake level of instant 
noodle by the students of Universiti Malaysia Sabah which influenced 
their nutritional practices. Two research areas has been selected; those 
who resides in the main campus and also those who lived outside the 
campus. The research also carried out to determine several aspects; the 
level of knowledge among the students of Universiti Malaysia Sabah on 
balanced dietary practices/ the differentiation in terms of gender among 
the students of Universiti Malaysia Sabah and the intake factors of 
instant noodle. About 570 respondents consisting of male and female 
students participated in this survey. This survey conducted by using 
questionnaires. The analysis in this survey uses chi square tes~ 
correlation test and Multiple Dichotomy Analysis test. All values of the 
relationships in this research is Significant (p<O. OS). The results from the 
chi square test showed that 195 (34.2%) students from both who reside 
in the main campus and those who lived outside the campus choose 
twice a week as their intake level of instant noodle. The values of chi 
square test and correlation test are 15.329 and 0.034 respectively. About 
559 (98.0%) respondents have knowledge on the balanced dietary 
practices. It consists of 284 (49.8%) respondents who reside in the main 
campus and 275 (48.2%) respondents who lived outside the campus. 
About 195 (34.2%) of the students choose twice a week as their intake 
level of instant noodle. It consists of 105 (18.4%) male respondents and 
90 (15.8%) female respondents. The main reason of the instant noodle 
consumption is to prevent hunger according to 411 (72.1 %) 
respondents. In conc!usion/ the intake level of instant noodle by the 
students of Universiti Malaysia Sabah is acceptable. 

BAB 1 

PENDAHULUAN 

1.1 Pengenalan 

Malaysia tidak ketinggalan dalam membangunkan industri makanannya sendiri bagi 

memenuhi permintaan dalam negara (Premalatha, 2002). Industri makanan merupakan 

salah satu industri yang telah menyumbang kepada peningkatan ekonomi negara. 

Sebagai salah satu dari usaha kerajaan untuk meningkatkan ketahanan ekonomi negara 

dalam menghadapi cabaran globalisasi, negara kita telah memberikan penekanan ke 

atas usaha bagi membangunkan industri makanan ini. Malaysia merupakan salah satu 

negara yang mengenal pasti industri makanan halal sebagai berpotensi besar untuk 

dimajukan. Nilai bagi pasaran makanan halal dunia dianggarkan sebanyak RM7.98 trillion 

(US$1.2 trillion). 

Pad a masa kini, pengguna sangat peka akan perkaitan di antara aspek kesihatan 

dan pemakanan. Ramai yang telah mengubah diet mereka daripada diet yang tidak 

seimbang kepada diet yang lebih menyihatkan. Contohnya, pengambilan sayur-sayuran 

dan buah-buahan yang semakin meningkat. Menurut Gofton & Ness (1991) terdapat 

peningkatan di dalam pengambilan makanan sejuk beku dan makanan yang mudah 

disediakan atau convenience food. Di dalam kehidupan yang sibuk dengan pelbagai 

aktiviti, pengguna pada masa kini lebih cenderung mengambil makanan segera. 

Pemakanan yang seimbang sememangnya diperlukan oleh semua individu bagi 

menjamin kesihatan yang ideal. Pemakanan seimbang adalah pemakanan yang 

membekalkan jumlah tenaga dan nutrien yang cukup dari segi keperluan seseorang 

individu. Pemakanan yang seimbang ini adalah penting dalam mengelakkan kekurangan 

nutrien-nutrien, membantu mengoptimakan lagi tahap kesihatan dan mengurangkan 

risiko penyakit. Pemakanan yang kurang mutunya akan menyebabkan seseorang 

individu itu berasa letih, lemah dan lesu serta sentiasa mengantuk dan tidak dapat 

menumpukan sepenuh perhatian dalam melakukan aktiviti seharian (Grosvenor & 

Smolin, 2002). Sebaliknya, pemakanan yang seimbang dan berkhasiat menyebabkan 

badan berasa lebih cergas, cerdas dan lebih bertenaga dalam menjalani aktiviti seharian. 

Badan telah direkabentuk berfungsi dengan sempurna melalui pemakanan yang 

seimbang. 

Makanan segera bermaksud makanan yang mudah untuk disediakan dan tidak 

perlu mengambil masa yang lama untuk menyediakannya (Azmi, 2002). Makanan segera 

adalah makanan yang telah diproses bagi memudahkan penyediaannya. Sebelum ianya 

diproses, para pengusaha industri makanan segera ini haruslah mendapat kelulusan 

daripada Kementerian Kesihatan bagi memastikan tahap keselamatannya. Bahan-bahan 

yang digunakan di dalam pemprosesan mi segera seperti bahan aditif akan diuji dan 

dijalankan penyelidikan sebelum digunakan (Mastari, 2002). Salah satu contoh yang 

amat digemari bagi makanan segera ialah mi segera. Walaupun makanan segera adalah 

mudah, senang dan menjimatkan masa untuk menyediakannya, pengguna perlu melihat 

dari aspek kesihatan pemakanan tersebut semasa membeli bukan kerana faktor iklan 

yang menarik (Premalatha, 2002). Menurut Hidemine (2000), makanan segera juga 

banyak merubah budaya makan semasa akhir abad 20-an. 

Mi segera terdiri daripada makanan-makanan yang telah dikeringkan dan 

diproses sehingga kering seperti serbuk kari, susu tepung dan biskut. Mi segera 

dibungkus rapat dan kedap udara serta mempunyai jangka hayat yang panjang bagi 

tujuan penyimpanan. Kaedah pembungkusan yang digunakan ialah dengan pengeluaran 

keseluruhan udara. Penggunaan teknologi pembungkusan hampagas dan teknologi 

pembungkusan bergas akan dapat memanjangkan jangkamasa simpanan (Md.Yazid, 

2000). 

Mi segera merupakan makanan segera yang dilengkapi dengan keperluan tenaga 

dan sangat mudah untuk disediakan iaitu dengan hanya menuangkan air panas atau 

memasak dalam masa 3 minit. Selain itu, mi segera juga diperbuat daripada bahan 

utama iatu tepung berprotein tinggi, air dan bahan tambahan yang lain. Zat makanan 

daripada mi segera adalah seperti karbohidrat, protein, lemak, mineral dan vitamin serta 

mengandungi bahan aditif yang dibenarkan. 

Ramai pengguna yang menggemari mi segera disebabkan cara penyediaannya 

yang mudah dan cepat di samping rasanya yang enak. lldak dinafikan bahawa mi 

segera mempunyai nutrien-nutrien yang diperlukan oleh tubuh badan kita. Akan tetapi, 

mi segera juga mengandungi bahan aditif yang ditambahkan sebagai bahan-bahan 

pengawet, pewarna dan perisa. Pihak pengeluar mi segera haruslah mematuhi piawaian 

bahan aditif yang dibenarkan seperti yang terkandung di dalam Peraturan-peraturan 

Makanan 1985 dan Akta Makanan 1983 yang diluluskan oleh Kementerian Kesihatan. 

1.2 Objektif 

Kajian ini dilakukan bagi mengetahui tahap pengambilan mi segera yang mempengaruhi 

amalan pemakanan di kalangan pelajar yang menetap di kolej kediaman dalam dan luar 

kampus Universiti Malaysia Sabah. 

Objektif bagi kajian ini: 

1. Mengetahui samada terdapat perbezaan tahap pengambilan mi segera di 

kalangan pelajar yang menetap di kolej kediaman dalam dan luar kampus. 

2. Mengetahui samada pelajar Universiti Malaysia Sabah mempunyai pengetahuan 

tentang amalan pemakanan seimbang. 

3. Faktor-faktor pengambilan mi segera. 

UMS 
UNIVERSITI MALAYSIA SABAH 



BAB2 

ULASAN PERPUSTAKAAN 

2.1 Pendahuluan 

Istilah 'pemakanan' bermaksud satu bidang sains yang mengkaji interaksi di antara 

organisma hidup dan makanan (Grosvenor & Smolin, 2002). Makanan tersebut 

termasuklah daripada pelbagai sumber samada daripada tumbuh-tumbuhan atau 

haiwan, di mana ia memberikan tenaga dan kandungan nutrien yang diperlukan untuk 

tujuan keseimbangan hidup dan membenarkan pertumbuhan bagi organisma hidup 

tersebut. 

z 
c .. 
c 
~ 

8C c-

== Cc _ .... 
Wltc :a-Nutrien pula bermaksud bahan kimia yang terkandung dalam makanan di mana ~ ;::: 
~.. ~ -= ia bertanggungjawab dalam menyumbangkan tenaga, membentuk struktur tubuh badan = 

ii 
D 

dan menjalankan proses-proses tubuh badan (Grosvenor & Smolin, 2002). Nutrien 

terbahagi kepada dua kumpulan utama, iaitu makronutrien dan mikronutrien. 

Makronutrien ialah nutrien-nutrien yang diperlukan oleh tubuh dalam kuantiti yang 

banyak termasuklah air, karbohidrat, lipid dan protein (Whitney & Rolfes, 1999). 

Manakala mikronutrien pula, merupakan nutrien-nutrien yang diperlukan dalam kuantiti 

yang kecil oleh tubuh termasuklah vitamin dan mineral (Murano, 2003). Karbohidrat, 

lipid dan protein merupakan nutrien-nutrien yang boleh dipecahkan lagi struktur 

kimianya bagi mendapatkan tenaga. Tenaga yang diperolehi dari nutrien ini diukur 

dengan menggunakan unit kilokalori (kilocalorie-kcal) atau kilojoule (kJ). 

Amaun nutrien yang diperlukan haruslah mencukupi di dalam diet pemakanan. 

Amaun yang optimum bagi memenuhi keperluan nutrien adalah perlu bagi mengelakkan 

terjadinya kekurangan atau kelebihan nutrien. Amaun nutrien yang mencukupi juga 

diperlukan bagi mengoptimumkan tahap kesihatan dalam jangkamasa panjang dan 

pendek. Amaun nutrien yang diperlukan oleh seseorang itu adalah berbeza-beza 

mengikut saiz tubuh badan, status kesihatan, latar belakang genetik, pemakanan 

keseluruhan dan cara hidup masing-masing (Grosvenor & Smolin, 2002). Amaun bagi 

setiap nutrien yang diperlukan juga bergantung kepada kehadiran nutrien lain di dalam 

diet. 

Pengambilan nutrien atau tenaga yang terlalu banyak atau sedikit akan 

menyebabkan malnutrisi (Murano, 2003). Keadaan malnutrisi ini terbahagi kepada dua 

bentuk, iaitu kelebihan nutrisi atau overnutrition dan kekurangan nutrisi atau 

undernutrition. Keadaan kekurangan nutrisi berlaku akibat pengambilan nutrien atau 

tenaga yang tidak memenuhi keperluan nutrisi. Keadaan ini berlaku disebabkan 

pengambilan nutrien atau tenaga yang sedikit, keperluan yang meningkat atau 

ketidakupayaan untuk menyerap nutrien (Grosvenor & Smolin, 2002). Manakala keadaan 

kelebihan nutrisi pula berlaku apabila nutrien atau tenaga diambil dalam kuantiti yang 

berlebihan. Apabila tenaga diambil secara berlebihan, maka tenaga yang tidak 

diperlukan oleh tubuh akan disimpan sebagai lemak dalam badan. Lama-kelamaan, hal 

ini akan menyebabkan obesiti, diabetes dan osteoporosis serta masalah kesihatan yang 

kronik. Pemilihan makanan dipengaruhi oleh beberapa faktor, seperti kebolehdapatan, 

kegemaran individu dan budaya, serta atas kesedaran terhadap kesihatan (Journal of 

American Dietetics Association, 2000). Akan tetapi, pengguna hendaklah bijak dalam 

membuat keputusan semasa pemilihan makanan di dalam diet seharian bagi memenuhi 

keperluan dietari yang sepatutnya. 

2.2 Tahap Pengambilan Makanan 

Semasa memilih makanan, pengguna sering menjadikan faktor kesedapan makanan 

sebagai faktor utama dan bukan kerana faktor khasiat makanan itu sendiri. Maka, bagi 

memastikan kesihatan badan berada pad a tahap optima, pengguna perlu memilih 

makanan yang berkhasiat, bersih, selamat dan seimbang. Para pakar berpendapat 

bahawa kunci kepada pemakanan yang sihat ialah keseimbangan makanan, 

kepelbagaian pilihan hidangan dan kesederhanaan dalam pengambilan. Menteri 

Kesihatan Malaysia mengatakan bahawa corak pengambilan makanan penduduk 

Malaysia menunjukkan satu trend yang membimbangkan kerana secara purata 

penduduk Malaysia sekarang mengambil 21% lebih kalori setiap hari berbanding dengan 

dua puluh tahun lampau. Ini kerana terdapat peningkatan dari segi pengambilan gula, 

produk haiwan, minyak dan lemak dengan pengurangan kalori daripada sumber bijirin, 

buah-buahan dan sayur-sayuran. 

Kewujudan perubahan dalam tabiat pemakanan, pilihan yang semakin banyak 

dan kepelbagaian jenis makanan menyebabkan perubahan budaya pemakanan di 

kalangan pengguna. Secara amnya, tahap pengambilan makanan bagi seseorang 

individu adalah berbeza dengan yang lain. Ini kerana tahap pengambilan makanan 

dipengaruhi oleh banyak faktor seperti umur, jantina, pekerjaan, tahap kesihatan, 

budaya dan lain-lain lagi. Menurut kajian yang dijalankan oleh Ogilvy & Mather, 

